
  

 ( ) 

  
   

   
tan ota hure hure  

   

   
  

 

 sineantota  petturasi  sinot=as kusu 
paye=as awa, 

 

   

    
pon nitnekamuy  ci=koekari.  

   

   
   

 

 ney ta kusu  pon nitnekamuy  sirka wen ya 
nanka wen ya, 

 

   

    
kunne kosonte  utomeciw  

   

    

 nesko pon ku  nesko pon ay  ukoani,  

   

   
  

 

 
un=nukar awa,  sanca or ta  mina kane  
ene itak hi:―― 

 

   

    
“pon okikirmuy  sinot=as ro!  

   

   
 

 

 keke hetak  cep sut tuye  ci=ki kus ne na.”  

   

  
   

   

 

 

 itak kane  nesko pon ku  nesko pon ay 
uweunu  petetok un  ay eak awa, 

 

   

   
   

 

 petetoko wa  nesko wakka  nupki wakka 
cisanasanke, 

 

   

   
  

 

 kamuycep utar  hemespa ko  nesko wakka  
kowen wa 

 

   

   
 

 

 cis turano  orhetopo  mom wa paye,  

   

   
  

 

 
pon nitnekamuy  newaanpe  sanca or ta  
mina kane an. 

 

   

    

 sirki ciki  newaanpe  ci=ruska kusu,  

   

  

   
 

 
ci=kor sirokani pon ku  sirokani pon ay 
ci=uweunu,  petetok un  ak=as awa, 

 

   

   
   

 

 petetok wa  sirokani wakka  pirka wakka 
cisanasanke, 

 

   

  
   

   
 

 

 

cis turano  mom wa paye  kamuycep utar  
pirka wakka  eyaytemka, 

 

   

   
 

  

wen sinot haw  wen mina haw  pepunitara  

   

   

 hemespa siri  copopatki.  

   

   
   

 

 

 

sirki ciki  pon nitnekamuy  kor wen puri 
enantuyka  eparsere: 

 

   

  
  

 

 
“sonno hetap e=iki ciki  yuk sut tuye  
ci=ki kus ne na.” 

 

   

   
itak kane,  

   

   
   

 

 

 

nesko pon ku  nesko pon ay  uweunu,  
kanto kotor  cotca ayke   

 

   

   

 
 

 kenas so ka wa  nesko rera  supne rera  
cisanasanke, 

 

   

  
   
   
  

 

 kenas so ka wa  apka topa  sinnay kane 
momanpe topa  sinnay kane  rerapunpa, 

 

   

  

 
 

 toop kanto or un  rikip siri kan  maknatara,  

   

  
 

  

pon nitnekamuy  sanca or ta emina kane an.  

   

   
 

 

 
sirki ciki  wen kinra ne  un=kohetari  

   

   
 

  

sirokani pon ku  sirokani pon ay  
ci=uweunu 

 

   

    
yuk topa osi  ak=as awa  

   

   
  

 

 kanto oro wa  sirokani rera  pirka rera 
ciranaranke, 

 

   

   

   
  

 

 rera etoko  apka topa  sinnay kane  
momanpe topa  sinnay kane  kenas so ka  
ciorapte. 

 

   



  
   

   
 

 

 

siriki awa  pon nitnekamuy  kor wen puri  
enantuyka  eparsere, 

 

   

  
   

 

 

 “acikarata sonno hetap  e=iki ciki  
ukirornukar  a=ki kus ne na.” 

 

   

     
itak kane  hokanasimip  yaykoare.  

   

   
 

  

ciokay nakka  earkaparpe  ci=yaykonoye,  

   

    

 ci=kotetterke  un=kotetterke.    

   

   
  

 

 orowano  upoknare=as  ukannare=as  
ukoterke=as ko, 

 

   

   
  

 

 ineapkusu  pon nitnekamuy  okirasnu wa 
humas nankor ya. 

 

   

   
   
 

 

 ki p ne korka  hunakpake ta  ikkew kiror  
montum kiror  ci=yaykosanke, 

 

 
 

  

  
  

 
 

 
pon nitnekamuy  sikantapkurka  
ci=esitayki, 

 

   

   
   

 

 kimun iwa  iwa kurkasi  ci=ekik humi 
rimnatara.   

 

   

   
 

 

 
ci=oanrayke  poknamosir  ci=kooterke,  

   

    
hum okake  cakkosanu.  

   

    

 tap orowa  pet esoro  hosippa=as ko  

   

   
   

 

 

 

pet or ta  kamuycep utar  mina hawe  sinot 
hawe  pepunitara kor   

 

   

   

 hemespa siri  copopatki,  

   

   
 

 

 
kenas so ka ta  apka utar  momanpe utar    

   

  
 

 

 
wen mina haw  wen sinot haw ronroratki,  
 
 

  

  
   

 
  

taanta  toonta  ipe sir konna  moynatara.  

   

   
  

 

 ci=nukar wa  ci=eramusinne  ci=uncisehe  
ci=kohosipi. 

 

   

    

 ari pon okikirmuy isoytak.  

 
 

 
 

 sh s ch c  
 i y u w  
  
  
   
  

 


